
UKA13-imit atuutilersumik uranimik aamma aatsitassanik ginngornilinnik piiaasarnermik
attueqqusinngilluinnarnerup atorunnaarsinnissaannik Inatsisartut akuersissutegarnissaannik
Inatsisartut aalajangiussinissaannut siunnersuut.

(Inuussutissarsiornermut Aatsitassagarnermullu Naalakkersuisoq)

ATASSUT-mit sukumiisumik ogaloqgatigiissutigereerlugu innersuussutigalugulu Inatsisartunut
sassarnitsinni uranimik aatsitassanillu ginngornilinnik attueqqusinngilluinnarnerup peernegarnissaa
pingaartillugu anguniassallugu suaarutiginnereernerput minnerunngitsumillu
Naalakkersuisoogatigiinnermi isumagatigiissummi sulissutiginegarnissaa
isumagatigiissutigereerlugu Naalakkersuisut matumani siunnersuutaat tapersersorlugu matumuuna

ogaaseqarfigissavarput.

Inuiagatigiittut ineriartornitsinni inuussutissarsiornikkut, suliffissagartitsiniarnikkut,
aningaasarsiornikkut, naalagaaffimmit tapiissutinik isumalluutegarunnaarnissatsinnik
sulissutiginninnitsinnut minnerunngitsumillu inuiagatigiit ullumikkut siunissamilu sutigut tamatigut
immitsinnut napatissinnaanissatsinnut nunatta pisuussutai uumassusillit uumaatsullu isumatuumik

inuiagatigiinnullu iluaqutaanerpaamik atorneqarnissaat qulakkeerniarlugu ATASSUT-mit sulivugut.

Aap, uran naaggaarlugu suaarutiginnittunut tapersersuisimavugut pegataasimallutalu, ATASSUT-
milli ilisimaaralugu teknikkikkut ineriartorneq ilutigalugu uranimik aatsitassanillu ginngornilinnik
allanik isumannaallisaaneq sillimaniarnerlu annerpaaq tunngavigalugit galluinissamut periarfissat

pitsaalluinnartunngorsimasut manngertitaarnissamut pissutissaganngilavut.

Inuiagatigiinni ogallinnerit annertuut ingerlannegartuarsinnarput aammalu misissuisitsinerit
nalunaarusiallu sukumiisut arlalippassuit pigilereerlutigit alloriagginnissatsinnut piffissanngortoq

ATASSUT-mit isumagarluinnarpugut.

Namminersorneq pillugu inatsit tamatta iluareqisatsinnik nagissusiivoq aatsitassat nunatsinniittut
nunattalu imartaaniittut imartattalu nagganiittut inuiagatigiit kalaallit nammineq pigigigut
nagissusernegarpod, tamatumalu malitsigisaanik pisuussutivut ganoq atornegassanersut

aperisagaggaarata nammineq aalajangersaasinnaavugut.

Ullumikkut aalajangerniagarput imaannaanngilag, qularnanngitsumik iluaqutaasinnaasut

ajoqutaasinnaasullu tamatta nalilersoqqissaarniarsimassavagut, allat aarleripput ajoqutissaasinnaasut

iluagutaasinnaasunit annertunerusoralugit, uagut ATASSUT-mi nangaassutaasinnaasut
uniffigiinnarnagit ingerlagginnissamik kissaategarpugut.

Aatsitassarsiornermut nalinginnaasumut atatillugu aatsitassat uranitallit ilanngullugit gallornegartut

saniatigut isertitsissutiginegarsinnaalernissaannik ogallinneq aallartimmalli gummut
Killiliunnegarsinnaasumik ujartuineq ATASSUT-mit pegataaffigaarput, ilaatigut EU-mi
Killissarititaasoq tunngavigalugu ammaassisoqgarsinnaaneranik taakkartuisogartarpoq, EU-mimi

Killissarititaasoq USA-kkunnut sanilliullugu sukanganerummat orniginarnerutinneqartarluni.

Ullumikkulli killiffitsinni inatsisitigut sinaakkutassat ullumikkut siunissamilu uranitallit
piiarnegarsinnaanissaat aammalu immaga kingusinnerusukkut uranip tunisassiatut

piiarnegarsinnaanissaanut ammaassinermik kingunegartussaapput.

ATASSUT-mit nangaanata inatsisitigut sinaakkusiornissaq taanna peqataaffigissavarput,
taamaattorli aamma pingaartilluinnarparput inuiagatigiinni innuttaasut pinegartumut ilisimasaat

annerpaatissallugit pisortat pisussaaffegassasut.

Uranimik aatsitassanillu ginngornilinnik allanik piiaanermik attueqqusinngilluinnarnermik

atorunnaarsitsisogarneranut atatillugu aammalu kingusinnerusukkut uranip nammineq

piiarnegarlunilu avammut niogqutigisinnaalernissaanut atatillugu nalunaarusiami nutaarluinnarmi
sagqummeqggammertumi kaammattuutit malinnegarnissaat pingaaruteqarmat ATASSUT-mit

maannangaaq Naalakkersuisunut kaammattuutigissavarput ilaatigut makku sulissutigeqqullugit:

¢ Nunani tamalaani isumagatigiissutit attuumassuteqgartut Kalaallit Nunaannut maannakkut
atuutinngitsut arlagartut qulaaqgissaassallugit atuutsinneqalernissaallu isumannaassallugu.

e Uran-ip avammut tunisassiarinegarsinnaaneranut atatillugu Danskit Kunngip
peqqussutaasigut inatsisit atuutsitaat nunatsinnut atuutinngitsut atuutsinnegalernissaat
sulissutigissallugu.

¢ Nunani tamalaani Atomip nukinganut suliniagatigiiffiup (IAEA) safeguards-imut
periaasianik (Comprehensive Safeguards Agreements and Additional Protocol) Nunatta
naammassinnissinnaanissaa qulakkeerniarlugu inatsisitigut allatigullu maleruagassiuinissaq
isumannaarniassallugu.

o Allaffissornikkut aqutsinermi periaatsinik pilersitsinissaq, tassani aamma innuttaasut
ilisimasaasa annerpaatinneqgarnissaannik qulakkeerinninniarluni sullissinissaq
isumannaassallugu.

e Avammut annissuinermut nakkutiginneriaatsimik Kalaallit Nunaanniit uranimik avammut
annissuinermut atuussinnaasumik pilersitsinissaq pillugit naliliinissaq tamannalu
tunngavigalugu pilersitsinissag isumannaassallugu.

e Uran plutoniumminngorlugu sakkussiatut ulorianarluinnartutut atornegarsinnaammat
nunatsinni uranip saniatigooralugu isertitsissutigineqgarsinnaalernissaanut aammalu immaga
kingusinnerusukkut nunarput uranimik avammut tunisassiortutut inississappat nunanut
allanut sillimaniarnermullu tunngasutigut Danmark sulegatigiinnissamik

isumagatigiissummik pilersitseqatiginissaa sulissutiginegassasoq.

ATASSUT-mit qularutiginngilarput attueqqusinngilluinnarnerup atorunnaarsinnegarnissaata
malitsigisaanik inatsisitigut, malittarisassatigut, nunat tamalaat isumagatigiissutaasigut

naleqqussaaneq peqqgissaarluinnartumik suliarinegassasoq.

1988-mi Aatsitassat pillugit Siunnersuisooqatigiit Inatsisartut Folketing-ilu avaqqullugit
tunngaviusumik aalajangerput uranimik misissuinissamut piiaanissamullu

akuersissutegartogassanngilluinnartoq.

Tassa ukiut 25-it matuma siorna nunat pinegartut naalakkersuinikkut qullersai aammalumi nunat
pinegartut innuttai qulaatiinnarlugit aalajangertogarsimavog, immagami ogartogarsinnaavoq
taamanikkut teknologip ineriartornerani Killiffia eqgarsaatigalugu avagqussigaluarluni
aalajangerneq silatusaarnerusimassasoq, taamaattorli tunngaviusumik aalajangersimaneq taanna

ullumikkut attatiinnassallugu ATASSUT-mit pissutissagarsorinngilarput.

2010-mi Inuit Ataqgatigiit Naalakkersuisooqatigiinni siuttoralugit Greenland Minerals And Energy
A/S-ip misissueqgaarnissamik pisinnaatitaaffia sivitsornegarpoq, tassa suliffegarfiup taassuma
2005-mili misissueqqaarnernik ingerlatagarnera 31. december 2014-ip tungaanut sivitsornegarpog.

Inuit Atagatigiit attuegqusinngilluinnarnerup atorunnaarsinneqgarnissaanut akerliusut GME-mullu
akuersissummik tunniussisimasut aperisariagarpavut suliffegarfik ukiuni taamannani
misissueqgaarnernut aningaasartorteriarlugu nunatsinnit anisinnegarnissaa siunertarisimaneraat?

Taamatut pissusegarneq nunatta aningaasaliiffigiumanegarneranut siuarsaataasussaava?

ATASSUT-mit taamak aperisariagarpugut naalakkersuinikkut pisuusaarluni nunarput
agunnegassanngitsoq qulakkeerusukkatsigu, soorunami misissueqgaarnissamik akuersissummik
pegartut naatsorsuutigissavaat misissueqqaarnertik isumalluarnartumik tikkuussippat piiaanissaq

siunnerfigalugu pilersaarusiorsinnaassallutik.

Nunarsuarmioqgatigiit, pingaartumik nunat Kalaallit Nunatta sulegatigisaasa sulegatigiumasaasalu
akornanni Uran pillugu inatsisitigut qulakkiikkanik sillimaniarnermullu tunngasutigut
piumasagaatinik sakkortoorujussuarnik tunngavilimmik uran pillugu naalakkersuinikkut aqutsipput,
ATASSUT-millu aarlerissuteganngilagut attueqqusinngilluinnarnerup peernegarnissaanut nunat
suleqatigisassagut aammalu nunarsuarmiogatigiit akornanni isumagatigiissutut isumannaatsut

nakkutiginegarluinnartullu tunngavigalugit ammaassisogartussaammat.

Aamma eqgaamaneqartariagarpoq Narsap eqgaani Kuannersuarmi aatsitassat gaqutigoortut
tassatuaanngimmata nunatta taakkunannga pisuussuteqarfii, sinerissami sumiiffinni allani
nassaarnerit annertuut isumalluarnartullu tusarliunnegartarput, soorlu Maniitsup eqgaani

pegarfimmik annertuumik nassaartogarsimasoq siusinnerusukkut tamanut tusarliunnegarnikuuvoq.

Nangaassutit nangaasaarinerillu inuiagatigiittut siuariartornissatsinnut
aqqutissiuusseqgataanngivissut ATASSUT-mit peqataaffiginianngilagut, taamaammat naggataatigut
attuegqusinngilluinnarnerup atorunnaarsinnegarnissaanik siunnersuut ATASSUT-mit
apeqqusiinertaganngitsumik tapersersoratsigu kingumut erseqqgissaatigissavarput,

inassutigissavarpullu siunnersuut taamatut iluseqgarluni akuersissutiginegassasoq.



